    糖廠 的民間文學     黃哲永
一、會社的俗語
  1.會社工----萬能的。             2.會社無水盛仔袂動----騙痟的。 
  3.老甘蔗頭----根紮。             4.甘蔗規枝齧----無斬節。

  5.甘蔗隨目仔齧----照步來。       6.規欉好好----無錯（剉）。

  7.無牙的食甘蔗----加減吮。       8.會社故障----無錯（剉）。
  9.甘蔗粕----哺無汁。             10.清明蔗，毒過蛇。
  11.農場例，有徛無坐。           12.廍若動，食穿有向望。
  13.甘蔗無雙頭甜。               14.牽罟佮落廍，袂離開半腳步。
  15..三角仔後窟，鋤頭放袂脫。     16.一萬遐坐，兩萬泡茶，三萬好勢。

  17.一枝食，兩枝攑，三枝做賊仔掠。

  18.無就一枝，無就兩枝，無就銀票紮於身軀邊。

  19.一等工監督仔某，二等工做來補，三等工做甲舌吐吐。
  20.第一戇種甘蔗予會社磅，第二戇食薰歕風，第三戇撞球相碰，
    第四戇哺檳榔嘔紅，第五戇挈查某囡仔煽東風。
二、甘蔗園之歌   

  1.雙人約會甘蔗溝，蔗尾打結做號頭，夭壽誰人給阮敨，害阮一人軁一溝。
  2.第一艱苦駛牛車，第二艱苦掘甘蔗，若有小娘仔來遐徛，甘蔗愈掘愈大峨。
  3.火車欲行農場內，農場查某徛歸排，中央彼个我上愛，無錢來娶上蓋害。
  4.甘蔗好食二五枝，小娘仔欲嫁嫁新埤，別人我攏無愜意，欲嫁阿地仔做細姨。
  5.甘蔗好食二五號，小娘仔欲綴委員哥，綴著委員攏是好，欲愛田園免驚無。
三、謎猜
  1. 頭鬚鬚，尾素素，一喙食，一喙吐。   2. 入去硬硬，出來軟軟。

  3.一枝竹仔直溜溜，尾溜一把鬚，神魂綴人去，骨頭無人收。
四、糖廠景物詩
  1. 廠區日式宿舍
前庭後院綠圍牆，環繞百年檜木房。座落千門皆北向，槿花香雜桂花香。
  2.候車室

長條座椅自橫陳，景物依然感慨頻。購票候車人似鯽，相招遊憩樂無垠。

  3. 月台鎖霧

月台猶是舊時容，入目紅磚霧鎖濃。遙憶當年人鵠立，含愁相送喜相逢。

  4. 防空洞

防空壕洞景幽奇，掩避當年爆擊危。東亞戰爭殷鑑在，尤應珍惜太平時。
